
條目： 

《弘道廣顯三昧經》 

內容： 

弘道廣顯三昧經 （15）  

佛在龍宮，軟(濡)首菩薩從下方(去此六十恒沙佛剎 502 上)寶飾世界，寶英如來剎土來

會(他方菩薩) (三‧501 下)  

迦葉與論來此之「久如」──示不縳不解之方便善辯 

文殊與智積論三乘。正觀如來。(502 中—下)  三眼 (520 下)  

文殊為龍王說「應修善行」(三‧503 上)  

「不起法忍」「修應向脫」三乘深入方便善權度眾生──異二乘(四‧503 中—504 上)  

一段在後段 

 

出處： 

佛在龍宮，軟(濡)首菩薩從下方(去此六十恒沙佛剎 502 上)寶飾世界，寶英如來剎土來

會(他方菩薩) (三‧501 下) 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 501, c8-

p. 502, a12)： 

說是語時，無熱淵池現大蓮花，若如車輪，𧀮有無量種種之色，以名眾寶而用光飾，

於諸花間有大蓮華色最暉明，現奇異好特獨踊高。 

賢者阿難在於無熱大池之中，覩其變化，所見若斯，尋啟世尊：「今此變化為何瑞應興

其感動乃如此耶？」 

如來告曰：「且忍，阿難！自當見之。」說適未久，忽從下方乃於寶英如來佛土寶飾世

界，六萬菩薩與濡首俱，忽然踊出遷能仁界，昇於無熱大池之中，各現妙大蓮花座

上，濡首童子即就蓮花高廣顯座。 

是時眾會皆悉見之，愕然而驚。時阿耨達及諸菩薩、釋、梵、持世來會，諸眾悉各叉

手稽首敬禮。濡首童子退住虛空，共持珠寶交露之蓋。 

時濡首與諸菩薩俱并蓮花座，亦踊虛空去地乃遠，於上而雨未曾所見最妙蓮花，供養

如來！從諸花中有聲出曰：「寶英如來問訊世尊：『起居無量、體祚康強、神力安和

乎？』聲復言曰：『濡首童子與諸菩薩六萬人俱往詣忍土！至於無熱龍王淵池觀彼感

變，又志樂聽龍王所問莊飾道品入法要說，為世尊廣勸法言，便有懽悅。』」於是濡首



及諸菩薩從虛空下，悉詣正覺，稽首如來！欣心肅敬住世尊前。 

爾時天師告濡首曰：「童子來乎！為何志故與諸菩薩俱至此耶？」 

濡首白佛：「吾等世尊在彼寶英如來佛土寶飾世界，承聞至真能仁如來！垂慈十方演說

斯要。聞是法故，尋從彼土昇遊詣此奉禮天師！緣聞如來所講法也。」 

迦葉白佛：「近如？世尊！寶英佛土寶飾世界，而諸大志忽至此耶？」 

濡首答曰：「唯如迦葉坐一定時，極其神足飛行之力，盡其壽命於中滅度，而由不能達

到彼土，其國境界弘遠乃爾！」 

佛告迦葉：「其土去此，過於六十恒沙佛剎乃至寶英如來佛土。」 

迦葉與論來此之「久如」──示不縳不解之方便善辯 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 502, a7-

b9)。 

文殊與智積論三乘。正觀如來。(502 中—下) 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 502, b3-

c29)。 

三眼 (520 下) 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 502, c2-

16)： 

又問：「云何去、來、現在相好，肉眼、天眼、慧眼觀如來乎？」 

答曰：「不也。」 

「云何？濡首！以何等相觀如來耶？」 

答曰：「龍王！觀於如來當如如來。」 

又曰：「軟首！如來云何乎？」 

曰：「如來者無等之等，等不可見，用無雙故，故妙矣。龍王！如來極尊，無偶無雙、

無比無喻、無儔無等、無匹無倫、亦無色相。為其無像、無形無影、無名無字、無說

無受也。如是，龍王！如來若此，當作是觀觀於如來！亦不肉眼、天眼、慧眼而觀如

來。所以者何？其肉眼者以見明故，如如來者無冥無明，故不可以肉眼而觀；又天眼

者有作之相，若如來者等過無住故，不可以天眼而觀；又其慧眼知本無相，又如來者

眾都永無，故不可以慧眼而觀。」 

文殊為龍王說「應修善行」(三‧503 上) 

※參見《佛說弘道廣顯三昧經》卷 3〈決諸疑難品 8〉(CBETA, T15, no. 635, p. 502, 

c27-p. 503, a22)： 

時阿耨達謂軟首曰：「善修行者軟首童子！斯之菩薩逮聞是法得佛不難，進己勸人勤道



無惓也。」 

「何謂菩薩應修善行？」 

軟首答曰：「若是，龍王！如貪行空，施行亦空，等解於此是謂善行。以約言之，不戒

與戒、懷恚及忍、懈退精進、亂意一心、如其愚空智慧亦空，於是等行，斯謂善行。 

「又復龍王！如其婬欲、恚怒、愚癡為之空者，無其婬欲、恚、癡亦空；如參行空，

無雜亦空。於其等行，是謂善行。 

「又復龍王！如其八萬四千行空，賢聖正脫亦悉為空，於斯等行，是謂善行。 

「又復龍王！若有明賢修菩薩行，無行無不行，亦不見行；不有惑行，亦無念行，又

不知行，於是等行，是謂善行。」 

無熱龍王謂軟首曰：「云何？童子！菩薩行於無所行乎？」 

答曰：「龍王！若初發意行菩薩道至得佛坐，所行功德，悉由初行、不生之行、無受處

行、無獲捨行、無樔之行；又無著行、亦無諦行、無有限行、亦無惑行；又無婬行、

無所作行、亦無特行、無審之行、亦無底行，是謂菩薩無行之行。若菩薩以不生之

行，無行不行，得三十七品無所造作，以慧而脫永脫於脫，不過二際明了本際而不取

證，菩薩作是，此謂菩薩得不起忍。如斯之行。此謂善行。」 

說是語時，三萬四千天、龍、鬼神、菩薩行者，逮無從生法樂之忍。」 

「不起法忍」「修應向脫」三乘深入方便善權度眾生──異二乘(503 中—504 上)  一

段在後段 

※參見《佛說弘道廣顯三昧經》卷 4〈不起法忍品 9〉(CBETA, T15, no. 635, p. 503, b6-

p. 504, b2)。 

 

條目： 

《寶如來三昧經》 

內容： 

寶如來三昧經 （15） 

文殊問與寶來談，讓寶來前行。義多順空。 

 

出處： 

文殊問與寶來談，讓寶來前行。義多順空。 

※參見《佛說寶如來三昧經》卷 2 (CBETA, T15, no. 637, p. 527, a14-b7)： 

王問佛事大歡喜，晝夜百日但樂是三昧。王為佛作禮而還坐，白佛言：「如來菩薩及遠

方諸菩薩尊賢者皆從遠來，今恐與佛相見但去。我今願乞請文殊、如來菩薩等到舍飯



食，願如來許之！」佛默然無應者即可意。 

王為佛作禮還宮，即勅臣下，疾使國中莊嚴，俠道華香皆結好名華；俠道悉華為帳，

王宮中掃除；世間極好華香悉作百種坐，皆琉璃金銀，皆使宮中掃除；諸夫人婇女悉

齋戒。 

文殊師利、如來等，悉詣羅閱國。入城，未到宮門，王出迎諸菩薩！是時，菩薩如

來、文殊師利等六十億萬人！如來讓使在前入宮，諸尊菩薩不於前入宮。如來言：「諸

尊菩薩何以故不於前入宮？諸菩薩致尊當於前入。」如來言：「我不於前入宮，諸尊菩

薩當入。」 

諸菩薩言：「何所為尊者？於慧無處是即尊；於意無形是故尊；於念不想是故尊；於法

無所施是故尊；所作不離於道是故尊；已斷法輪是故尊；無念法不想是故尊；於法無

有多少是故尊；欲漚和拘舍羅甚多是故尊；於薩芸若無相知者是故尊；已被法鎧是故

尊；於三昧無有多少是故尊。如是者，如來故當於前入宮也。」 

 

條目： 

《超日明三昧經》 

內容： 

超日明三昧經 （15） 

答慧英菩薩：菩薩博聞多知，行者成就。(二‧542 下—543 上)  小段 

 

出處： 

答慧英菩薩：菩薩博聞多知，行者成就。(二‧542 下—543 上)  小段 

※參見《佛說超日明三昧經》卷 2 (CBETA, T15, no. 638, p. 542, c11-p. 543, a3)： 

於是有菩薩名曰慧英。問文殊師利：「何謂菩薩博聞多知？」 

文殊師利答曰：「從無央數恒沙等劫，積累功德不以為厭，聞四等心亦不厭足，修四恩

法亦不厭足，行六度無極亦不厭足，空無相無願亦不厭足，大慈大悲亦不厭足，進五

神通亦不厭足，教化眾生亦不厭足，為大乘教亦不厭足，現聲聞緣覺普化一切亦不厭

足，示現泥洹住泥洹中還生死界亦不厭足，不去不來無所不至，譬如虛空無所不至，

不出不入無所不達無所不遍，是者名曰博聞多知。不以過去為計數，不以當來有限

礙，不以現在有處所。無去來今三世之限，於三塗等無三界想無泥洹念，無道無俗不

附不捨，是者乃謂博聞多知。於所聞者亦無所聞，於所見者亦無所見，於所言亦無所

言，於所度亦無所度，是者乃謂博聞多智。」 

慧英又問：「何謂行者？何謂成就？」 

答曰：「發菩薩意行四等心，大慈大悲無極之慧，布施攝人，戒忍精進一心智慧以救眾



生，行稍漸進，是謂行者；行過於空無相無願之法，不見吾我不見三世，不見泥洹及

與生死，是謂成就。」 

 

條目： 

《諸法無行經》 

內容： 

諸法無行經 （15） 鳩 

菩薩中自分二類：一、嚴持戒律、獨住、遠離者。一、不捨世法者。 

說理分明，有「不動句」、「種子句」 ──遲些 

 

出處： 

菩薩中自分二類：一、嚴持戒律、獨住、遠離者。一、不捨世法者。 

※參見《諸法無行經》卷 1 (CBETA, T15, no. 650, p. 752, c14-p. 755, a1)。 

說理分明，有「不動句」、「種子句」 ──遲些 

※參見《諸法無行經》卷 1 (CBETA, T15, no. 650, p. 755, a12-p. 756, b11)。  

※參見《諸法無行經》卷 2 (CBETA, T15, no. 650, p. 756, b18-p. 757, b10)。 

 

條目： 

《大樹緊那羅王所問經》 

內容： 

大樹緊那羅王所問經 （15） 

言及 文殊為闍王懺罪事  卅二 

 

出處： 

言及 文殊為闍王懺罪事 

※參見《大樹緊那羅王所問經》卷 4(CBETA, T15, no. 625, p. 385, b13-25)： 

時大樹緊那羅王語阿闍世王：「大王當知，我所有功德，悉施於汝及諸眾生。何以故？

大王！菩薩所有諸功德事，悉與一切眾生共之。何以故？大王！菩薩之法無所慳悋，

所有功德悉施眾生，其心喜悅無熱無惱。大王當知，菩薩以此功德迴向於一切智，亦



為育養一切眾生。何以故？大王！菩薩護念諸眾生故，修行菩提為眾生依。大王！汝

今亦得獲大善利，得佛世尊、文殊師利為善知識，親近聽聞，不實無明、黑闇翳障、

逆罪疑心、熱惱除滅，得大法明；得法明故，無有惱熱安隱而住。是故大王！當自剋

厲成作法器，若聞於法乃至一句，不忘不失名護正法。」 

卅二 

※參見《大樹緊那羅王所問經》卷 4(CBETA, T15, no. 625, p. 385, b27-c15)： 

是時佛告天冠菩薩：「善男子！菩薩法器有三十二。何等三十二？佛所護持是菩提心

器。專心質直是無偽器。增長志意是善根器。修行於道是菩提柱器。正意思念是多聞

器。慧是出道器。進是集義器。施是大富器。戒是滿願器。忍是三十二丈夫相器。進

是一切佛法之器。禪是練心器。慧是度障器。大慈是等諸眾生器；大悲是救拔貧窮

器；大喜是喜樂佛法器；大捨是捨離愛恚器。善知識是諸善根器。修進多聞是般若波

羅蜜器。出家是離縛礙之器。阿練兒處是少事務無惱亂器。樂於寂靜是諸禪定神通之

器。四攝法是化眾生器。護持諸法是照明器。陀羅尼是聞於一切未聞法器。辯才是斷

一切疑器。念佛是得見諸佛器。無惱害心是護一切善根之器。空法是斷我見之器。因

緣是捨諸所珍器。無生法忍是捨諸障礙授記器。緣不退地是無畏器。善男子！是為菩

薩三十二法器。」 

 

條目： 

《慧印三昧經》 

內容： 

慧印三昧經 （15） 

文殊受命護法 

 

出處： 

文殊受命護法 

※參見《佛說慧印三昧經》卷 1 (CBETA, T15, no. 632, p. 467, a4-9)： 

文殊師利白佛言：「設使是法展轉不相知，何所法當盡者？令吾等護後法。」 

佛語文殊師利菩薩言：「起法法想者欲得度，欲得度者住於法，住於法者便處二法，處

二法者為滅法之行也。法亦不滅，亦非不滅。我今若等護是後法。」 

 


